
Çfarë po Ndodh në Shkollat Publike të NYC 
   

    
   

   
 

schools.nyc.gov/MessagesForFamilies 
 

Janar 2026 
Ky përditësim për familjet ofron informacion të rëndësishëm për pranimin në kopsht, pre-k dhe 3-K në Shkollat 
Publike të Nju-Jorkut (New York City Public Schools, NYCPS) për vjeshtën e vitit 2026; NYC Teenspace; Ditën e 

ardhshme të Veprimit për Klimën për vitin shkollor 2025-26; si dhe Javën e Respektit për të Gjithë. 
 

Përmbajtja 
• Data të Rëndësishme të Pranimit 
• NYC Teenspace 
• Dita e Veprimit për Klimën 

• Java e Respektit për të Gjithë 
• The Morning Bell 

 

Data të Rëndësishme të Pranimit për Vjeshtën e Vitit 2026 
Fillimi i vitit 2026 përfshin data kyçe të pranimit për nxënësit tanë më të vegjël që do të regjistrohen në shkollë në 
vjeshtën e vitit 2026. Bëhuni pjesë e një prej aktiviteteve tona virtuale për pranimin në arsimin fillor, të listuara në 
schools.nyc.gov/ESevents, ku do t'ju udhëzojmë hap pas hapi për proceset e pranimit në 3-K, pre-k dhe kopsht.  

Afati i Aplikimeve për Kopshtin 

Nëse fëmija juaj ka lindur në vitin 2021, mund të ndjekë kopshtin duke filluar nga shtatori i vitit 2026. Dorëzoni 
aplikimin deri të premten, më 23 janar 2026-në aplikimin e fëmijës mund të shtoni direkt programe dygjuhëshe 
(Dual Language) dhe programe për nxënësit e talentuar dhe me dhunti (Gifted and Talented) për kopshtin, në 
MySchools.nyc. 

Hapja e Aplikimeve për 3-K dhe Pre-K  

Përgatituni që të vegjlit tuaj të nisin rrugëtimin e tyre arsimor - aplikimet për 3-K dhe pre-k në NYCPS hapen të 
mërkurën, më 14 janar 2026.  

• Nëse fëmija juaj ka lindur në vitin 2023, mund të ndjekë 3-K duke filluar nga shtatori i vitit 2026.  
• Nëse fëmija juaj ka lindur në vitin 2022, mund të ndjekë pre-k duke filluar nga shtatori i vitit 2026. 

Për të mësuar më shumë rreth arsimit 3-K dhe pre-k në qytetin e Nju-Jorkut, si të gjeni një program pranë jush dhe 
si të aplikoni, vizitoni faqen tonë të internetit në schools.nyc.gov/3K dhe schools.nyc.gov/PreK.  

NYC Teenspace 
A e dinit se ekzistojnë shërbime falas të shëndetit mendor për adoleshentët në NYC? NYC Teenspace është për të 
rinjtë njujorkezë 13-17 vjeç, që përballen me sfida të shëndetit mendor ose që thjesht duan të flasin me dikë për 
shqetësimet e tyre. Lidhuni me një terapist të licencuar për mbështetje të vazhdueshme, aksesoni ushtrime online 
për shëndetin mendor që mund t'i kryeni sipas ritmit tuaj dhe shumë të tjera. Regjistrohuni në nyc.gov/Teenspace 
për të aksesuar këto shërbime pa kosto, pavarësisht shkollës, nivelit të të ardhurave apo statusit të sigurimit. 
Shkollat tona bashkëpunojnë gjithashtu me organizata komunitare dhe qendra shëndetësore në shkolla për të 
ofruar mbështetje për shëndetin mendor të nxënësve. Flisni me koordinatorin e prindërve në shkollën tuaj për të 
mësuar më shumë rreth këtyre bashkëpunimeve, si dhe për mbështetjen që ofrohet nga stafi i shkollës, si 
këshilltarët dhe punonjësit socialë. 

 

Dita e Veprimit për Klimën 
Dita e dytë e Veprimit për Klimën e NYCPS-së për vitin shkollor 2025–26 do të zhvillohet të mërkurën, më 4 
shkurt! Në secilën Ditë të Veprimit për Klimën, komunitetet e shkollave publike të NYC-së marrin pjesë në 
aktivitete që theksojnë edukimin për klimën dhe praktikat e qëndrueshmërisë, në përputhje me temën e ditës. 
Tema e shkurtit, “Energjia”, i inkurajon shkollat të planifikojnë aktivitete gjatë gjithë muajit që u mësojnë nxënësve 
dhe familjeve mbi kursimin e energjisë dhe burimet e rinovueshme të energjisë.  Vizitoni 
schools.nyc.gov/ClimateAction për më shumë informacion. 
 

Java e Respektit për të Gjithë 
Këtë vit, Java e Respektit për të Gjithë (RFA) do të jetë më 9-13 shkurt 2026! Gjatë gjithë javës, shkollat në mbarë 
qytetin do të theksojnë dhe do të mbështeten në programet ekzistuese për të ndihmuar nxënësit, anëtarët e stafit 
dhe komunitetet të fitojnë një vlerësim më të mirë për njëri-tjetrin, pavarësisht nga bindjet apo prejardhjet e tyre.  
Gjithashtu, nxënësit do të marrin pjesë në mësime dhe aktivitete që fokusohen në parandalimin e bullizmit, 
frikësimit dhe ngacmimit të bazuar në paragjykime, duke kulmuar me “Ditën Kombëtare Askush Nuk Ha Vetëm” të 
premten, më 13 shkurt.  
 
Për më shumë informacion rreth Javës së Respektit për të Gjithë dhe për të zbuluar më shumë rreth iniciativave 
dhe burimeve të NYCPS-së për luftën kundër bullizmit dhe ngacmimit, ju lutemi vizitoni 
schools.nyc.gov/RespectForAll.  
 

The Morning Bell 
A e dinit se lajmet më të fundit dhe burimet e dobishme për familjet e NYC-së mund t'i gjeni online te The Morning 
Bell? Ruajeni schools.nyc.gov/MorningBell si faqeshënues dhe ndani planet e shkollës suaj për Ditën e Veprimit 
për Klimën (#ClimateActionDay) dhe Javën e RFA-së (#RespectforAllWeek ose #RFAWeek) në rrjetet sociale (në 
nycschools) që ne t'i vëmë në qendër të vëmendjes! 

